
DEKLARASYON GOUVÈNÈ ANDREW M. CUOMO SIS MWA APRE TRAJEDI LEKÒL ELEMANTÈ SANDY 

HOOK LA 

 

“Sa fè sis mwa depi ven timoun ak sis pwofesè te ale lekòl pou yo pa te janm tounen lakay yo. Touswit 

apre, nasyon nou an te kanpe ansanm, ak gwo chagren nan kè nou akòz nouvèl trajedi terib nan Lekòl 

Elemantè Sandy Hook la. Jodi a, Nouyòkè kanpe ak vwazen nou yo nan Connecticut epi nou voye priyè 

ak kondoleyans nou pou fanmi yo ki te pèdi moun pa yo. Nou pap janm konprann doulè ak angwas 

fanmi sa yo te andire epi kontinye ap viv pandan y ap kriye.” 

 

“Alòske nasyon an te fè yon sèl pou l te kriye zak nou pa ka kwè ki te rive nan dat 14 desanm lan, fiziyad 

nan Lekòl Elemantè Sandy Hook la te reprezante yon siyal dalam pou peyi nou an finalman rezoud 

pwoblèm vyolans zam nan sosyete nou an. Nan tout nasyon an, plizyè eta san bliye New York te ranpòte 

laviktwa sou sila yo ki t ap rele byen fò yo pa te vle sa chanje epi yo te vote refòm sou sekirite zam chaje 

ak bon san ki entèdi zam daso mòtèl epi ede retire zam nan men kriminèl ak malad mantal danjere. Apre 

Sandy Hook, yon lòt 4.000 moun te mouri nan vyolans zam, alòske Washington rete san l pa fè anyen. 

Jounen jodi a , m ap mande manm Kongrè nan tou de kan yo pou yo renouvle angajman yo nan vote lwa 

sou kontwòl zam ki chaje ak bon sans paske paran nan peyi sa pa dwe ap tann se yon pwochen trajedi ki 

pou fè Washington reyaji.” 

